Cofnodion y Cyfarfod Blynyddol Gohiriedig Cyngor Cymuned Llanedi a gynhaliwyd ar Ddydd Mercher, 20fed o Fai 2009 yn Arlan Gwili, Yr Hendy 

Yn Bresennol:
Y Cynghorydd J.L. Griffiths (Cadeirydd).
Y Cynghorwyr D.M. Davies, Mrs. J.L. Downes, D.M. Evans, R.B. Evans, W.A. Evans, O.L. Hathway, S.W. Higgins, J.T. Jones, S.J. Lloyd-Janes, R.C. Roberts, Mrs B. Thomas. 

                       

Mr. O.J. Jones (Clerc).

                        
Mr. E.H. Jones (Tirfesurydd).

Ymddiheuriadau:      Y Cynghorwyr D.T. Enoch, Mrs. H.M. Funnell, G.B. Thomas.

1. Adroddiad y Clerc

Dechreuodd y Clerc gan sôn am farwolaeth diweddar y Cynghorydd T.I. Griffiths, a berodd tristwch mawr i bawb oedd yn ei adnabod. Roedd wedi tristáu wythnosau diwethaf blwyddyn gwefreddiol. Byddai pawb yn gweld eisiau doethineb tawel a ffordd garedig y Cynghorydd yn fawr iawn.

Wedyn, datganodd Mr. Jones ei fod yn ystyried 2008-2009 fel blwyddyn llawn cyflawniad. Roedd ysbryd ffres wedi bod yn amlwg ers dechrau’r tymor newydd a chynigion pellach ynglŷn ag ymgymryd â newidiadau wedi cael eu derbyn y frwdfrydig gan y Cynghorwyr. Roedd hyn yn golygu fod y Cyngor wedi dechrau ac mewn sawl achos wedi llwyddo i weithredu cynllun radical o ddiwygiad a gwelliant. Roedd Mr. Jones yn siwr y byddai’r Amcangyfrif o Gostau arolygiedig, y Ddogfen Arolwg Strategol oedd wedi ei dderbyn yn ddiweddar, y Datganiad Ariannol Chwarterol oedd ar fin cael ei gyhoeddi a’r fformat newydd ar gyfer yr Agenda a’r Cofnodion (oedd i gyd yn gydnaws â’i gilydd), ynghyd â’r Pwyllgor Polisi Strategol, i gyd yn mynd i alluogi’r Cyngor i ddarparu i’r Gymuned yr holl fuddianau yr oedd wedi gobeithio amdanynt a mwy yn gyflymach ac yn fwy effeithiol. Yn fyr, roedd gan y Cyngor bob rheswm da i deimlo’n bositif am y dyfodol. 

Cymerodd y Clerc y cyfle i gofnodi eu ddiolchiadau i’w gyd-swyddog, y Tirfesurydd, am ei gymorth gwerthfawr dros y flwyddyn diwethaf unwaith eto. Diolchodd Mr. Jones i’r cyn-Gadeirydd a’i chydweddog am eu caredigrwydd a’u cwrteisi bob amser. Ac i orffen (gyda datganiad gwahanol i’r arfer) diolchodd y Clerc i holl Aelodau’r Cyngor am eu cefnogaeth. Roedd yr ysbryd o gydweithrediad amlwg wedi bod yn galonogol iawn iddo.

NODWYD.

      2.     Adroddiad y Tirfesurydd
Cyflwynodd y Tirfesurydd grynodeb o’r gwaith a wnaethpwyd gan y Cyngor yn ystod 2008-2009 ac edrychodd ymlaen yn fyr i’r flwyddyn nesaf, gan sôn yn arbennig am y materion canlynol:

· Y drefn o rannu’r contract cynnal y tirwedd yn 2008-2009 rhwng dau gontractwr. Roedd y gwaith wedi bod yn foddhaol ac yn barod wedi ei drefnu ar gyfer 2009-2010.
· Parhaodd y Cyngor gyda’r gwaith o edrych ar ôl y parciau a’r tirwedd a chadw’r llwybrau troed yn glir.
· Fe osodwyd sawl sedd ar ochr y ffordd ac, unwaith eto, planwyd cennin Pedr mewn lleoliadau priodol.

· Cafwyd ymateb ffafriol i’r Goleadau/Goeden Nadolig.
· Ar ôl gorffen astudiaeth ddichonoldeb o ddyfodol Parc yr Hendy, mae’r gwaith cynllunio wedi mynd yn ei flaen a’r uwchgynllun wedi ei gytuno.
· Gorffenwyd cynllun tawelu traffic ar Heol Ebenezer, Llanedi a gosodwyd arwyddion cyflymdra sy’n cael eu cynnau gan gerbydau yn Heol Tycroes, Tycroes. Roedd cynlluniau pellach yn cael eu hystyried.

· Fel rhan o’r prosiect parhaol i roi cymorth i glybiau chwaraeon yn nalgylch y Cyngor, prynwyd cynwysyddion diogel ar gyfer Clybiau Criced a Rygbi Yr Hendy a Chlwb Rygbi Tycroes. Mae cynlluniau draenio yn cael eu hystyried ar gyfer Clybiau Rygbi Tycroes a Chriced Yr Hendy. Rhoddwyd cymorth i C.P. Yr Hendy a C.P. Hendy Juniors trwy dorri’r gwair ar y maes a phrynu pyst a rhwydi newydd.
· Fel soniodd y Clerc, sefydlwyd y Pwyllgor Polisi Strategol a byddai’n ystyried cynlluniau priodol.

      NODWYD.

      3.     Ethol Aelodau’r Cyngor i Wasanaethu ar Gyrff Allanol
Soniodd y Cadeirydd bod angen ystyried ethol Aelodau’r Cyngor i wasanaethu ar Gyrff Allanol (neu i fynychu cyfarfodydd) ac i fod yn rhan o Bwyllgor Polisi Strategol y Cyngor.

PENDERFYNWYD cofnodi ar y rhestr atodedig enwau’r Aelodau a ddewiswyd i gynrichioli’r Awdurdod ar Gyrff Allanol (neu i fynychu cyfarfodydd), ond y dylai gohirio dewis Aelodau i fynychu Cyfarfodydd Ymddiredolaeth GIG Sir Gaerfyrddin tan i’r Cyngor benderfynu p’un ai fyddai’n fwy priodol mynychu Cyfarfodydd corff arall.

Yn ystod y drafodaeth am bennu’r swyddi hyn, daeth yn amlwg nad oedd rhai o’r Aelodau a etholwyd y flwyddyn gynt wedi derbyn hysbysiadau o’r cyrff perthnasol.

PENDERFYNWYD YMHELLACH y byddai’r Clerc yn cymryd yr holl gamau i sicrhau y byddai’r Aelodau etholedig yn derbyn hysbysiadau am y Cyfarfodydd perthnasol.

Arwyddwyd: ………………………………..       Dyddiad:  ……………………….

